
Albin Kurti: Kané nisur bisedimet pér
presidentin, fundjava vendimtare

Kryeministri i Kosovés, Albin Kurti, ka konfirmuar se tashmé kané nisur komunikimet me subjekiet politike
pér té gjetur njé marréveshje rreth zgjedhjes sé presidentit té ri té vendit.

Kurti tha se ditét né vijim do t€ jené vendimtare pér arritjen e njé dakordimi, ndérsa shprehu synimin gé
Kosova ta keté presidentin e ri gjaté javés s& ardhshme.

“Kemi filluar komunikimet dhe natyrisht gé kjo fundjavé éshté vendimtare pér té& pasur marréveshje, qé
javén e ardhshme té kemi president”, tha Kurti.

Pérpjekjet pér njé marréveshje zhvillohen né njé kohé kur afati kushtetues pér zgjedhjen e presidentit po
shkon drejt pérfundimit. Gjykata Kushtetuese ka pércaktuar se procedura duhet té pérmbyllet deri mé
gjashte tetor, duke e vendosur skenén politike pérballé nje kohe t& kufizuar pér té gjetur kompromisin.

Nése Kuvendi nuk arrin ta zgjedhé presidentin brenda kétij afati, vendi pérballet me njé tjetér proces
zgjedhor.

Né kété situaté, vémendja &shté pérgendruar te bisedimet mes Lévizjes Vetévendosje dhe partive opozitare,
pasi pér zgjedhjen e presidentit nevojitet njé numeér i caktuar votash gé nuk sigurchet vetém nga
mazhoranca.

Partia Demokratike e Kosovés ka deklaruar se éshté e gatshme té diskutojé pér zgjedhjen e presidentit, por
ka lidhur kété proces me kérkesén pér ndryshimin e Ligjit pér Dhomat e Specializuara té Kosovés. PDK
kérkon gé té rishikohet mandati dhe ményra e funksionimit té Gjykatés Speciale.

Ndérkohé, edhe Aleanca ka pasur kérkesa té tjera pérpara se té ulet né tryezen e bisedimeve me
Vetévendosjen.

Me Lidhjen Demokratike té Kosovés, Vetévendosje kishte zhvilluar mé herét negociata dhe ishte arritur njé
dakordim pér kandidaturén e Bekim Sejdiut pér president. Megjithaté, kandidatura nuk mori mbéshtetjen e
nevojshme né Kuvend dhe Sejdiu u térhog nga gara.

Tashmé, me afrimin e afatit kushtetues, presioni politik pér arritjen e njé marréveshjeje éshté rritur. Nése
palét nuk gjejné gjuhén e pérbashkét dhe presidenti nuk zgjidhet, Kosova do té drejtohet sérish drejt
zgjedhjeve.

Kurti ka béré té ditur se synimi mbetet gé kjo ¢éshtje té zgjidhet pérmes marréveshjes politike dhe gé javén
e ardhshme Kosova té keté presidentin e ri.

